
Qeveria-Vlada-Government 

Ministria e Punëve të Brendshme 
 Ministarstvo Unutrašnih Poslova - Ministry of Internal Affairs
DOKUMENT KONSULTIMI PËR HARTIMIN E  KONCEPT DOKUMENTIT PËR PARANDALIMIN DHE LUFTIMIN E KRIMIT KIBERNETIK
Përmbledhje e shkurtër -  Koncept dokumentit për parandalimin dhe luftimin e krimit kibernetikë
Rregullimi i fushës së parandalimit dhe luftimit të krimit kibernetikë ndërlidhet me avancimet ligjore që Qeveria e Republikës së Kosovës synon të arrijë, përmes plotësimit të infrastrukturës ligjore në përputhje më direktivat e Komisionit Evropian dhe avancimet teknologjike. Kjo fushë ndërlidhet edhe me Programin Kombëtarë për Zbatimin e Marrëveshjes së Stabilizim-Asocimit, më saktësisht Kapitullin 24: Drejtësia, Liria dhe Siguria, në të cilin janë paraparë politika dhe masa në luftimin e krimit kibernetikë. Së fundmi, Plani Vjetor i Punës së Qeverisë përkatësisht Ministrisë së Punëve të Brendshme ka paraparë aktivitete përkatëse në fushën e parandalimit dhe luftimit të krimit kibernetikë. 

Koncept dokumenti për parandalimin dhe luftimin e krimit kibernetikë kontribuon në forcimin e mekanizmave për parandalimin dhe luftimin e krimit kibernetikë e paraparë në strategjinë shtetërore për sigurinë kibernetike dhe planit të veprimit 2016 – 2019 e aprovuar nga Qeveria e Republikës së Kosovës në Janar 2016.

Zhvillimi i kornizës ligjore për parandalimin dhe luftimin e krimit kibernetike është paraparë në Planin e Veprimit për Zbatimin e Strategjisë Shtetërore për Siguri Kibernetike 2016-2019, më saktësisht parasheh objektivi 2.4 "Infrastruktura ligjore". Pika 2.4.1 e planit të veprimit parasheh rishikimin e Ligjit për Parandalimin dhe Luftimin e Krimit Kibernetikë.

Zhvillimi i këtij koncept dokumenti është pjesë e Listës së koncept dokumenteve për vitin 2017 të Qeverisë së Republikës së Kosovës.
Përshkrimi i shkurtër i çështjes

Kuvendi i Republikës së Kosovës më 10 Qershor 2010 ka aprovuar Ligjin Nr. 03/L-166 për  Parandalimin dhe Luftimin e Krimit Kibernetikë.

Ky ligj ka për qëllim parandalimin dhe luftimin e krimit kibernetikë me masa konkrete, parandalimin, zbulimin dhe sanksionimin e shkeljeve përmes sistemeve kompjuterike, duke ofruar respektimin e të drejtave të njeriut dhe mbrojtjen e të dhënave personale.

Duke marrë parasysh zhvillimet dhe avancimet teknologjike nga viti 2010 e deri më tani, krijimin dhe ndryshimet e legjislacionit përkatës në BE që ka të bëjë më luftimin dhe parandalimin e  krimit kibernetikë përkatësisht sigurisë kibernetike dhe nevoja për të qenë në harmoni më legjislacionin e BE-se, nevojat nga mekanizmat e sigurisë në vendin tonë, ky koncept dokument ofron shpjegime rreth nevojës për plotësim ndryshimin e ligjit për parandalimin dhe luftimin e krimit  kibernetikë.

Ligji për parandalimin dhe luftimin e krimit kibernetikë, është i bazuar në Konventën e Budapestit, e nënshkruar më 23 Nëntor 2001 dhe ka hyrë në fuqi më 1 Korrik 2004. Megjithatë si i tillë është paraqitur nevoja te plotësohet  , pasi që teknologjia informacionit ka evoluar shumë brenda këtyre 7 viteve dhe shumica e veprave të reja penale nuk kanë qenë të parapara në atë kohë kur është hartuar.

Për arsye të evoluimit të lloj-llojshmërisë së krimeve kibernetike, në BE me datën 12 Gusht 2013 (tri vite pasi që ligji i sipër përmendur ka hyrë në fuqi ligji) është aprovuar Direktiva: 

“DIREKTIVA E BE-së 2013/40 E PARLAMENTIT DHE KËSHILLIT  EVROPIAN PËR MBROJTJEN E SISTEMËVE TË  INFORMACIONIT” (“DIRECTIVE 2013/40/EU OF THE EUROPEAN PARLIAMENT AND OF THE COUNCIL of 12 August 2013 on attacks against information systems and replacing Council Framework Decision 2005/222/JH ).
Qëllimi i konsultimit
Qëllim kryesor i konsultimit për koncept dokumentit për parandalimin dhe luftimin e krimit kibernetikë është që Organi Propozues, të sigurojë opinionet, rekomandimet nga grupet e caktuara të interesit respektivisht subjektet që merren me parandalimin dhe luftimin e kësaj dukurie negative, e cila po i kanoset shoqërisë në ditët e sotme.
Një kontribut të veçantë mund të ofrojnë edhe institucionet që janë  të ndërlidhura me këtë fushë të rëndësishme si dhe  institucionet ndërkombëtare të vendosura në Kosovë të cilat në një mënyrë apo tjetër janë edhe monitorues të zbatimit të legjislacionit në fuqi. Roli dhe rëndësia e këtyre grupeve të interesit ndikon drejtpërdrejtë në përmbajtjen e koncept dokumentit  në fjalë.

Për këto dhe për arsye të tjera, Qeveria e Kosovës, ka konsideruar që forma më e mirë e procesit të politik bërjes në aspektin legjislativ, është konsultimi i hershëm me grupet e interesit, të cilat në një mënyrë apo tjetër, ndikojnë drejtpërdrejtë në përmirësimin e cilësisë së këtij koncept dokumenti.

Procesi i konsultimeve me grupet e interesit do të bëhet në formë të shkruar, ku në mënyrë të detajuar, do të bëhen pyetjet për çështjet e propozuara. Përveç pyetjeve të cilat ne si organ propozues i kemi caktuar, grupet e interesit, do të kenë mundësinë të propozojnë edhe  çështjet tjera të cilat mendojnë se janë të rëndësishme dhe të nevojshme për diskutim. Ofrimi i përgjigjeve të qarta dhe të argumentuara, do të kontribuonte drejtpërdrejtë në përmirësimin e cilësisë së koncept dokumentit të propozuar. Të gjitha komentet, rekomandimet, alternativat tuaja të propozuara në këtë koncept dokument, ne si institucion  propozues, do t’i analizojmë dhe sipas nevojës, në afatin sa më të shkurtër, do t’i inkorporojmë. Pas përfundimit të draftit përfundimtar së bashku me tabelën informuese, do t’ua përcjellim të gjitha grupeve të përfshira në konsultim.    

Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të procesit të konsultimit është pesëmbëdhjetë (15) ditë pune. 

Të gjitha komentet e pranuara deri në këtë afat do të përmblidhen nga ana e personit përgjegjës të Ministrisë së Punëve të Brendshme.

Të gjitha kontributet me shkrim duhet të dorëzohen në formë elektronike në e-mail adresën: artan.dreshaj@rks-gov.net me titull “Koncept dokumenti për parandalimin edhe luftimin e krimit kibernetikë.”
Ju lutemi që në kuadër të kontributit tuaj me shkrim, të specifikoni qartë së në çfarë cilësie jeni duke kontribuar në këtë proces konsultimi (p.sh. në cilësi të përfaqësuesit të organizatës, kompanisë, në cilësi individuale, etj.)
Komentet nga organizatat

Ju lutem, që komentet tuaja të ofrohen sipas udhëzimeve të shënuara më poshtë:

Emri i organizatës që jep komente:

Fushat kryesore të veprimit të organizatës:

Informatat e kontaktit të organizatës (adresa, e-mail, telefoni):

Data e dërgimit të komenteve: 

Forma e kontributit është e hapur, mirëpo preferohet që kontributet tuaja t’i përfshini në kuadër të tabelës së bashkëngjitur më poshtë në këtë dokument, e cila përfshin çështjet kyçe të këtij dokumenti.

Bashkëngjitur me këtë dokument, gjeni “Koncept dokumentin për parandalimin dhe luftimin e krimit kibernetikë.”

